Vendim nr. 48 daté 15.11.2013
(\V-48/13)

Gjykata Kushtetuese e Republikés sé Shqipérisé, e pérbéré nga: Bashkim Dedja, Kryetar,
Vladimir Kristo, Sokol Berberi, Vitore Tusha, Altina Xhoxhaj, Fatmir Hoxha, Gani Dizdari,

Besnik Imeraj, Fatos Lulo, anétaré, me sekretare Blerina Basha, né datén 21.05.2013 mori né

shqyrtim, né seancé plenare, ¢éshtjen nr. 12 Akti, gé i pérket:

KERKUES:

SHOQATA E TE VERBERVE TE SHQIPERISE, pérfagésuar nga
z.Sinan Tafaj;

KESHILLI KOMBETAR | PERSONAVE ME AFTESI TE
KUFIZUARA, pérfagésuar nga z.Sinan Tafaj.

SUBJEKTE TE INTERESUARA:

OBJEKTI:

BAZA LIGJORE:

KUVENDI | REPUBLIKES SE SHQIPERISE, né mungesg;
KESHILLI I MINISTRAVE, pérfagésuar me autorizim nga

z. Armir Juka;

KOMISIONERI PER MBROJTJEN NGA DISKRIMINIMI,

pérfagésuar me autorizim nga znj.Klodiana Kamberaj.

Deklarimi si té papajtueshme me Kushtetutén, me Konventén e
Organizatés sé Kombeve té Bashkuara pér té Drejtat e Personave me
Aftési té Kufizuara, me Konventén Evropiane té té Drejtave té Njeriut
dhe Kartén Sociale Evropiane, i pikave 7 dhe 9, té nenit 3, té ligjit
nr.10221, daté 04.02.2010 “Pér mbrojtjen nga diskriminimi”.

Nenet 4, 5, 15, 18, 31/¢, 45, 46, 122, 134/f té Kushtetutés; nenet 1/2, 28,
49/2, 51/a, b, t& ligjit nr.8577, daté¢ 10.02.2000 “Pér organizimin dhe

funksionimin e Gjykatés Kushtetuese t&€ Republikés sé Shqipéris€”.



GJYKATA KUSHTETUESE,
pasi dégjoi relatorin e ¢éshtjes, Bashkim Dedja, shqyrtoi pretendimet e kérkuesve, té cilét
kérkuan pranimin e kérkesés; prapésimet e subjekteve té interesuara, té cilat kérkuan rrézimin e

kérkesés, dhe, pasi e diskutoi ¢éshtjen né térési,

VEREN:
|

1. Kuvendi i Republikés sé Shqipérisé ka miratuar ligjin nr. 10221, daté¢ 04.02.2010 “Pér
mbrojtjen nga diskriminimi”, (Ligji pér mbrojtjen nga diskriminimi/Ligji). Ky ligj ka pér objekt
té rregullojé zbatimin dhe respektimin e parimit té barazisé né lidhje me gjining, racén, ngjyrén,
etning, gjuhén, identitetin gjinor, orientimin seksual, bindjet politike, fetare ose filozofike,
gjendjen ekonomike, arsimore ose shogérore, shtatzéniné, pérkatésiné prindérore, pérgjegjésiné
prindérore, moshén, gjendjen familjare ose martesore, gjendjen civile, vendbanimin, gjendjen
shéndetésore, predispozicionet gjenetike, aftésiné e kufizuar, pérkatésiné né njé grup té vecantg,
ose me ¢do shkak tjetér. Gjithashtu, Kuvendi ka ratifikuar me ligjin nr.108, daté 15.11.2012,
Konventén e Organizatés sé Kombeve té Bashkuara pér té Drejtat e Personave me Aftési té
Kufizuara. Kjo konventé ka pér géllim té promovojé, té mbrojé dhe té sigurojé qé té gjithé
personat me aftési té kufizuara té gézojné plotésisht dhe né ményré té barabarté té gjitha té drejtat
dhe lirité themelore té njeriut, si dhe t& promovojé respektimin e dinjitetit té tyre té lindur.

2. Né datén 08.03.2013, Shogata e té Verbérve té Shqipérisé dhe Késhilli Kombétar i
Personave me Aftési té Kufizuar (“Kérkuesit”), i jané drejtuar, me kérkesa té vecanta, Gjykatés
Kushtetuese, duke kérkuar shfugizimin e pikave 7 dhe 9, té nenit 3, té ligjit “Pér mbrojtjen nga
diskriminimi”, pér papajtueshméri me parimin e barazisé dhe t& mosdiskriminimit, pércaktuar né
nenin 18 té Kushtetutés, si dhe me Konventén pér té Drejtat e Personave me Aftési té Kufizuara,
(KPAK).

3. Ligji “Pér mbrojtjen nga diskriminimi”, n€ nenin 3 pérkufizon kuptimin e disa termave té
pérdorura né kété ligj. Né pikén 7 té kétij neni sanksionohet gé: “Mohim i njé pérshtatjeje té
arsyeshme” éshté ajo formé diskriminimi gé ndodh kurdoheré kur ka njé mohim ose kundérshtim
pér té kryer ndryshime ose rregullime t€ domosdoshme e té pérshtatshme gé nevojiten né njé rast
té vecanté dhe nuk imponojné njé barré té tepruar, me géllim gé té sigurohet gézimi dhe
ushtrimi né baza té barabarta i té drejtave dhe lirive themelore pér personat me aftési té kufizuar,
ose té ndodhur né kushtet e tjera té pérmendura né nenin 1 té kétij ligji. Ndérsa, po né té njéjtin



nen, né pikén 9 sanksionohet gé: “Organizatat me interesa legjitime” jané ato organizata, té cilat
jané té regjistruara né Republikén e Shqipérisé dhe kané si objekt té deklaruar té veprimtarisé sé
tyre mbrojtjen e té drejtave té njeriut, ose u ofrojné ndihmé viktimave té diskriminimit.

4. Né datén 05.04.2013, Kolegji i Gjykatés Kushtetuese, gjaté shqyrtimit paraprak, vendosi
kalimin e ¢éshtjeve né seancé plenare dhe bashkimin né njé té vetme, duke gené se kérkesat e

paragitura nga té dy kérkuesit jané me té njéjtin objekt kérkimi dhe me té njéjtat argumente.

Pretendimet e paléve

5. Kérkuesit, duke pretenduar papajtueshmériné me Kushtetutén té pérkufizimeve ligjore té
sipércituara, kané argumentuar se:

5.1 Shprehja “barré t€ tepruar” né pikén 7, t€ nenit 3, té Ligjit, i pérkufizon né ményré té
garté veprimet e shtetit si njé barré pér akomodimin e nevojave té personave me aftési
té kufizuara.

5.2 Ligji, por edhe akte nénligjore konkrete nuk kané parashikime gé ta béjné té matshme
barrén e tepruar. Né kété meényré, personat me aftési té kufizuara ndodhen pérballé
rrezikut gé pér ta té pércaktohen rregulla dhe kritere, qé i diferencojné nga qytetarét e
tjere.

5.3 Ky kufizim dhe pérkufizim éshté vendosur vetém pér personat me aftési té kufizuara
dhe jo pér grupet e tjera, nga ku del garté se personat me aftési té kufizuara trajtohen
né ményré té diferencuar nga ligji, né raport me grupet e tjera.

5.4 Pérkufizimi mbi organizatat me interesa legjitime, sipas pikés 9, té nenit 3 té Ligjit,
nuk diferencon organizatat e personave me aftési té kufizuara, pra qé né anétarési kané
persona me aftési té kufizuara, nga organizatat pér persona me aftési té kufizuara.

5.5 Ligji, duke ofruar njé pércaktim té pérgjithshém dhe duke mos marré parasysh
realitetin e deformuar dhe té disbalancuar né praktiké, nuk garanton shmangien e
abuzimit dhe té konfliktit té interesave ndérmjet individéve me aftési té kufizuara, té
organizuar né shoqatat e tyre, dhe organizatave té tjera qé si objekt statutor kané
mbrojtjen e té drejtave té njeriut, pérfshiré dhe mbrojtjen e té drejtave té personave me

aftési té kufizuara.



5.6 Konventa pér Personat me Aftési t¢ Kufizuara ndan garté konceptin e organizatave
pérfagésuese té pérbéra nga veté personat me aftési té kufizuara, nga organizatat e tjera
té shoqérisé civile, gé jané Kkrijuar pér mbrojtjen e té drejtave té njeriut.

6. Kuvendi, si palé e interesuar, né parashtrimet me shkrim, ka paragitur kéto argumente:

6.1 Kérkuesit duhet té argumentojné interesin e tyre, si kriter pér legjitimimin. Kérkesa e
paragitur éshté e bazuar térésisht né paragjykime, mbi rrezige té supozuara, kjo pasi né afatin
kohor 3-vjecar, nuk é&shté paraqgitur asnjé ankim tek Komisioneri pér Mobrojtjen nga
Diskriminimi, nga subjekte publike apo private.

6.2 Kérkesa pér papajtueshméri té Ligjit me Kushtetutén, né lidhje me termin “barré ¢
tepruar”, né thelb, éshté njé pretendim pér sgarim termash dhe pasaktési pérkthimi, sesa realisht
problematiké gjykimi kushtetues.

6.3 Termi “organizata me interesa legjitime” &shté pérkufizues dhe duhet paré€ i lidhur
ngushté me dispozitat e tjera té Ligjit, konkretisht nenet 32, 33/1 dhe 2, dhe 34.

6.4 Né njé treg konkurrues, organizatat jofitimprurése, luftojné pér té siguruar donacione,
dhe sigurisht gé ato gé veprojné brenda té njéjtés fushé konkurrojné me projekte pér mbrojtjen e
té drejtave té njeriut, sipas normave kombétare e ndérkombétare.

7. Késhilli i Ministrave, si palé e interesuar, ka parashtruar kéto argumente:

7.1. Ligji pér mbrojtjen nga diskriminimi ka pér géllim sigurimin e barazisé efektive pér
té gjitha subjektet gé ndodhen né fushén e zbatimit té tij.

7.2 Ligjvénési ka vlerésuar se pérshtatja e arsyeshme né favor té personave me aftési té
kufizuara duhet té jeté e arsyeshme dhe proporcionale, prandaj dhe ka pérdorur termin “barré e
tepruar”.

7.3 Termi “organizata me interesa legjitime” nuk mbart asnjé problem kushtetues. Nése
do té béhej dallimi né ligj mes kategorisé sé organizatave sipas anétarésisé, atéheré do té krijohej
diskriminim mes organizatave, né varési té themeluesve té tyre.

8. Komisioneri pér Mbrojtjen nga Diskriminimi, si palé e interesuar ka parashtruar né
ményré té pérmbledhur kéto argumente:

8.1 Termi ligjor “barré e tepruar” nuk bie né kundérshtim as me Kushtetutén dhe as me
KPAK-un, sepse éshté pérdorur né kuptimin e njé barre disproporcionale;

8.2 Termi ligjor “organizata me interesa legjitime” nuk bie n€ kundérshtim me nenin 12
té KPAK-ut, pasi ky nen nuk ka té béjé me rregullat e pérfagésimit, por me rregullimin e zotésisé

juridike pér té vepruar.



8.3 Nése neni 3/9 i Ligjit mbi mbrojtjen nga diskriminimi, do té bénte dallimin mes dy
kategorive té organizatave pér dhe me persona me aftési té kufizuara, atéheré do té krijonte

diskriminim.

11
Vlerésimi i Gjykatés

Pér legjitimimin e kérkuesve

9. Céshtjen e legjitimimit, Gjykata Kushtetuese (Gjykata) e ka vlerésuar si njé ndér
aspektet kryesore gé lidhen me inicimin e njé procesi kushtetues. Né gjykime té kontrollit té
kushtetutshmérisé sé normés, subjektet iniciuese, qé parashikohen né nenin 134, pika 2 té
Kushtetutés, kané detyrimin pér té provuar interesin gé duhet té ekzistojé ndérmjet veprimtarisé
ligjore gé ato kryejné dhe céshtjes kushtetuese té ngritur.

10. Pér sa i pérket legjitimimit té shogatave, si subjekte iniciuese, sipas nenit 134/2 té
Kushtetutés, Gjykata ka tashmé njé jurisprudencé té konsoliduar, e cila ka pranuar legjitimimin e
kétyre subjekteve pér céshtje gé lidhen me interesat e tyre. Gjykata éshté shprehur se vlerésimi
nése njé organizaté ka ose jo mjaftueshém interes, béhet rast pas rasti, né varési té rrethanave té
cdo céshtjeje té vecanté. Organizata gé vé né lévizje Gjykatén duhet té provojé se né cfaré
ményre ajo mund té preket né njé aspekt té veprimtarisé sé saj, pra duhet té provojé lidhjen e
drejtpérdrejté dhe té individualizuar gé ekziston midis veprimtarisé sé saj dhe normés qé
kundérshton. Interesi pér té vepruar duhet té jeté i sigurt, i drejtpérdrejté dhe vetjak. Ky interes
konsiston tek e drejta e shkelur, tek démi real ose potencial dhe jo te premisat teorike mbi
antikushtetutshmériné e normés gé ka sjellé kété cenim té interesit. Vetém fakti qé dispozitat e
kundérshtuara mund té kené ose kané pasur njé efekt c¢farédo mbi kérkuesin, nuk éshté i
mjaftueshém pér té pércaktuar nése ai legjitimohet né paragitjen e kérkesés, por éshté e
nevojshme té provohet se dispozita e kundérshtuar rregullon marrédhénie gé jané qéllimi i
veprimtarisé sé kérkuesit, sipas pércaktimeve té béra né Kushtetuté, né ligje ose, né rastin e
subjekteve té sé drejtés private, né statut (shih vendimet nr.33, daté 24.06.2010; nr.4, daté
23.02.2011; nr.43, daté 06.10.2011; nr.37, daté 13.06.2012, té Gjykatés Kushtetuese).

11. Kuvendi, si palé e interesuar, ka pretenduar se kérkuesit nuk legjitimohen, pasi
kérkesa éshté e bazuar térésisht né paragjykime mbi rrezige té supozuara dhe nuk prezanton njé
shgetésim serioz mbi pasojat antikushtetuese té Ligjit. Kété argument Kuvendi e mbéshtet né



faktin se né afatin ligjor 3-vjecar pér paragitjen e ligjit para Gjykatés Kushtetuese, nuk éshté
paragitur asnjé ankim tek Komisioneri pér Mbrojtjen nga Diskriminimi, nga subjekte publike apo
private.

12. Gjykata ¢mon se ¢éshtja, e cila ka pér objekt mosdiskriminimin e personave me aftési
té kufizuara, ka lidhje me veprimtariné ligjore té kérkuesve si dhe prek né ményré té
drejtpérdrejté interesat kushtetuese té anétaréve té shogatave. Gjithashtu, Gjykata vleréson se
kérkesat prima facie jané paragitur me shkage dhe argumente té mjaftueshme ratione materiae,
né funksion té kontrollit kushtetues té dispozitave ligjore, objekt shqgyrtimi. Rrjedhimisht,

kérkuesit legjitimohen né kéndvéshtrim té nenit 134/2 té Kushtetutés.

Pér pretendimin pér cenim té parimit té barazisé, né kundérshtim me nenin 18 té

Kushtetutés

13. Sipas nenit 18 té Kushtetutés, té gjithé duhet té jené té barabarté para ligjit. Kjo
dispozité, né paragrafin e dyté, sanksionon ndalimin e diskriminimit mbi baza gjinore, racore,
feje, etnie, gjuhe, bindjeje politike, fetare e filozofike, gjendjeje ekonomike, arsimore, sociale
ose pérkatésie prindérore, ndérsa paragrafi i treté, mishéron né vetvete kufizimin e késaj té
drejte, sipas té cilit, askush nuk mund té diskriminohet pér shkaget e pérmendura né paragrafin e
dyté, nése nuk ekziston njé pérligjje e arsyeshme dhe objektive.

14. Gjykata, népérmijet jurisprudencés sé saj, né disa vendime ka interpretuar nenin 18 té
Kushtetutés, si dhe ka theksuar se parimi i barazisé synon qé té gjithé té jené té barabarté
né/pérpara ligjit, jo vetém né té drejtat themelore té parashikuara né Kushtetuté, por edhe né té
drejtat e tjera ligjore. Konkretisht, ajo éshté shprehur se: “Barazia né ligj dhe para ligjit nuk do t&
thoté gé té keté zgjidhje té njéllojta pér individé ose kategori personash gé jané né kushte
objektivisht té ndryshme. Barazia para ligjit dhe né ligj presupozon baraziné e individéve gé jané
né kushte té barabarta”, si dhe “Vetém né raste pérjashtimore dhe pér shkage té arsyeshme e
objektive mund té pérligjet trajtimi i ndryshém i kategorive té caktuara gé pérfitojné nga kjo e
drejté” (shih vendimet nr.34, daté 20.12.2005; nr.39, daté 16.10.2007; nr.4, daté 12.02.2010, té
Gjykatés Kushtetuese).

15. Gjykata rikonsideron se organi ligjvénés éshté i detyruar t’i pérmbahet kétij parimi
kur béhet fjalé pér “baraziné né ligj”. Né lidhje me mosdiskriminimin, ajo ka pércaktuar disa
standarde, me ané té té cilave ka synuar té vlerésojé nése njé ligj éshté diskriminues né termat e

nenit 18 té Kushtetutés. Késhtu, Gjykata shqyrton nése ligji ka pércaktuar trajtim té diferencuar



té subjekteve dhe né rast se po, a ka gené diferencimi i pérligjur dhe pér njé arsye objektive. Kjo
pérligjje vlerésohet e lidhur me géllimet dhe efektet e masave té marra. Gjithashtu, nuk mjafton
vetém diferencimi i pérligjur, por edhe gé mjeti i pérzgjedhur pér arritjen e géllimit té ligjvénésit
té jeté i arsyeshém dhe i pérshtatshém. Nga ana tjetér, parimi i barazisé nuk e ndalon trajtimin e
diferencuar, prandaj Gjykata, né rast trajtimi té njéjté té subjekteve, shqyrton nése ligji duhet té
kishte pasur diferencim mbi njé arsye legjitime dhe objektive, pasi ato (subjektet) paragiten me
specifika faktike té ndryshme.

16. Gjykata konstaton se Ligji pér mbrojtjen nga diskriminimi e konkretizon nenin 18 té

Kushtetutés, pra respektimin e parimit té barazisé dhe mosdiskriminimin né lidhje me gjining,

racén, ngjyrén, etniné, gjuhén, identitetin gjinor, orientimin seksual, bindjet politike, fetare ose
filozofike, gjendjen ekonomike, arsimore ose shoqérore, shtatzéniné, pérkatésiné prindérore,
pérgjegjésiné prindérore, moshén, gjendjen familjare ose martesore, gjendjen civile,
vendbanimin, gjendjen shéndetésore, predispozicionet gjenetike, aftésiné e kufizuar, pérkatésiné
né njé grup té vecanté, ose me ¢do shkak tjetér. Po sipas kétij ligji, parimi i barazisé nénkupton:
a) barazi pérpara ligjit dhe mbrojtje té barabarté nga ligji; b) barazi té shanseve dhe mundésive
pér té ushtruar té drejtat, pér té gézuar lirité dhe pér té marré pjesé né jetén publike; c) mbrojtje
efektive nga diskriminimi dhe nga ¢cdo formé sjelljeje gé nxit diskriminimin, (neni 1 dhe 2 i
Ligjit).

17. Nén dritén e kétyre konsideratave té pérgjithshme mbi parimin e barazisé dhe
mosdiskriminimit, Gjykata vleréson té analizojé vegmas pretendimet né lidhje me pérkufizimet

ligjore té kundérshtuara.

A. Pér pretendimin pér diskriminim, pér shkak té konceptit ligjor “barré té
tepruar”, pércaktuar né pikén 7, té nenit 3, té Ligjit

18. Sipas kérkuesve, shprehja “barré té tepruar” né pikén 7, t€ nenit 3, té Ligjit, i
pérkufizon né ményré té garté veprimet e shtetit si njé barré pér akomodimin e nevojave té
personave me aftési té kufizuara. Ky kufizim dhe pérkufizim éshté vendosur vetém pér personat
me aftési té kufizuara dhe jo pér grupet e tjera, nga ku del garté se personat me aftési té kufizuara
trajtohen né ményré té diferencuar nga ligji, né raport me grupet e tjera té shoqgérisé.

19. Sipas subjektit té interesuar, Kuvendit, ky pretendim né thelb éshté njé pretendim pér
sgarim termash dhe pasaktési pérkthimi sesa realisht problematiké gjykimi kushtetues. Subjekti

tjetér i interesuar, Komisioneri pér Mbrojtjen nga Diskriminimi sgaron se kuptimi i kétij termi




éshté, se né cdo rast, kur gjykohet lidhur me detyrimin pér té realizuar njé pérshtatje té

arsyeshme pér personat me aftési té kufizuara, sidomos né fushén e punésimit, duhet gé

pérshtatja té jeté e arsyeshme dhe té mos pérbéjé barré disproporcionale pér punédhénésin. Té

njéjtat argumente paraget dhe Késhilli i Ministrave.

20. Gjykata ¢mon se né rastin konkret, lidhur me ekzistencén e diskriminimit gé mund té
pérmbajé shprehja “barré e tepruar”, pér kategoriné e personave me aftési té kufizuara, krahasuar
me kategorité e tjera, subjekte té Ligjit, paraprakisht do té paragesé disa konsiderata, né lidhje
me konceptin ligjor “pérshtatje e arsyeshme”, brenda t€ cilit éshté pérdorur shprehja “barré e
tepruar”.

21. Gjykata konstaton se termi “pérshtatje e arsyeshme” &shté zbérthyer nga neni 2 i
KPAK-ut, sipas t€ cilit, “pérshtatje e arsyeshme” do t€ thoté modifikim i nevojshém dhe i duhur,
apo pérshtatje gé nuk imponon barré disproporcionale ose té tepruar, né njé ¢éshtje specifike,
me qéllim pér t’i siguruar personit me paaftési, gézimin ose ushtrimin e t€ drejtave dhe lirive
themelore mbi baza barazie, njésoj si té tjerét.

22. Gjykata Evropiane e té Drejtave té Njeriut, gjithashtu, éshté shprehur mbi konceptin
“pérshtatje e arsyeshme”, né lidhje me njé c¢éshtje, ku pretendimi bazohej né diskriminim pér
shkak té gjendjes shéndetésore, duke sqaruar se trajtimi i diferencuar mund té jeté i pajustifikuar,
kur nuk béhen pérshtatje té arsyeshme, né ményré gé té drejtat themelore té kufizohen mé pak,
por edhe qgéllimi i ligjvénésit té arrihet (Glor kundér Zvicrés, aplikimi nr.13444/04, vendim i
datés 6.11.2009, perifrazim prg.94-97). Edhe Direktiva 2000/78, e Késhillit Evropian, “Mbi
krijimin e kuadrit rregullator pér trajtim té barabarté né marrédhéniet e punésimit”, n€ nenin 5,
pércakton se pér té garantuar zbatimin e parimit té barazisé, né raport me personat me aftési té
kufizuara, duhet té ofrohet “pérshtatja e arsyeshme”. Me kété terminologji, kjo Direktivé dikton
gé cdo punédhénés duhet t¢ marré masat e pérshtatshme, me géllim qé personit me aftési té
kufizuara t’i sigurohet aksesi, té pérfshihet, té zhvillohet né puné, pérveg rasteve kur kéto masa
do té pérbénin njé barré disproporcionale pér té (punédhénésin).

23. Ndérkaq, Gjykata véren se termi “pérshtatje e arsyeshme” reflektohet edhe né disa

legjislacione té tjera, t& vendeve té rajonit, mbi mbrojtjen nga diskriminimi, si: Magedonia,*

!Ligji mbi Parandalimin dhe Mbrojtjen nga Diskriminimi, nr.07-1583/1, daté 8.04.2010, ka pércaktuar né nenin 5/12,
termin “pérshtatje e infrastrukturés”, duke e pérkufizuar si: “Pérshtatja e infrastrukturés dhe shérbimeve
konsiderohet marrja ¢ masave t€ duhura né raste t€ vecanta, me géllim g€ t’i sigurohet personit me paaftési
intelektuale dhe fizike, aksesi, pjesémarrja dhe progresi né proceset e punés, pérve¢ se kur masat vendosin

barré/pengesé disproporcionale mbi punédhénésin.”



Kroacia? dhe Mali i Zi®. Nga té dhénat mbi kéto legjislacione rezulton se koncepti “pérshtatje e
arsyeshme” dhe terminologjia “barré disproporcionale” jané pasqyruar né pérmbajtjen e
dispozitave ligjore konkrete, pa ndonjé dallim nga ligji shqiptar né kété drejtim.

24. Sipas vlerésimit té Gjykatés, nga njé véshtrim i pérgjithshém né KPAK, por edhe né
té gjitha legjislacionet evropiane, rezulton se njé déshtim apo mohim pér t’i ofruar njé personi
me aftési té kufizuara njé pérshtatje té arsyeshme, do té krijonte dhe do té konsiderohej
diskriminim mbi bazén e paaftésisé. Pérshtatja ka kufizimet e veta, prandaj dhe legjislacionet
kan€ huazuar termin “e arsyeshme”. Ndérsa, nése pérshtatja do t&€ vendosé barré té tepruar apo
disproporcionale pér até gé ka detyrimin ta kryejé pérshtatjen, atéheré kjo nuk do té konsiderohej
diskriminim. Né kété kontekst, edhe Ligji pér mbrojtjen nga diskriminimi ka parashikuar
specifikisht n€ nenin 5/2 se: “Mohimi i modifikimeve dhe pérshtatjeve t& duhura e t€ nevojshme
pér personat me aftési té kufizuara pérbén diskriminim”.

25. Duke pasur parasysh sa mé lart, kjo Gjykaté ¢mon se detyrimi pér “pérshtatjen e
arsyeshme”, vetém ndaj kategorisé sé personave me aftési té kufizuara, éshté njé diferencim
kushtetues (i pérligjur dhe objektiv), né funksion té garantimit té zbatimit té parimit t& barazisé
ndaj késaj kategorie. Ndérsa termi “barré e tepruar” €shté parashikuar né Ligjin pér mbrojtjen
nga diskriminimi né pérputhje me konceptin e ofruar nga KPAK-u, né kuadrin e parimit té
proporcionalitetit dhe balancimit té interesave té krygézuara té personave me aftési té kufizuara
dhe atyre entiteteve publike apo private, g€ duhet t’u garantojné pérshtatje t€ arsyeshme. Pér mé
tepér, termi “barré e tepruar” ka gjetur vend dhe né nenin 20/3 té Ligjit, specifikisht né fushén e
té mirave dhe shérbimeve dhe ku gartésisht del kuptimi i kétij termi, si barré e cila nuk duhet té
jeté e shpérpjesétuar (e tepruar) pér personin gé ofron té mirat apo shérbimet dhe gé ka

detyrimin té béjé pérshtatjet e duhura dhe té nevojshme®.

2Ligji kundér Diskriminimit (2008), né nenin 4, pércakton se déshtimi pér t’i siguruar njé personi me aftési té
kufizuara, pérdorim té burimeve publike, pjesémarrje né jetén publike dhe sociale, akses né vendin e punés dhe
kushtet e duhura té punés, duke pérshtatur infrastrukturén dhe ambientet, té cilat nuk pérbéjné barré té paarsyeshme
pér personin g€ &shté i detyruar t’i b&jé kéto pérshtatje, do t€ konsiderohet diskriminim.

3Ligji mbi ndalimin e Diskriminimit, daté 27.07.2010, né nenin 18, pércakton se do konsiderohet diskriminim ndaj
njé personi me aftési té kufizuara, parandalimi ose véshtirésimi i aksesit né kujdesin shéndetésor, p.sh. mohimi i
trajtimit mjekésor, (...). Hyrja né ndértesa dhe hapésira pér pérdorim publik, té cilat jané té paaksesueshme pér
personat me aftési t& kufizuara dhe gé nuk pérbéjné njé barré disproporcionale pér personin juridik apo fizik, gé
€shté€ 1 detyruar t’i siguroj€ ato, do t€ konsiderohet diskriminim.

“Neni 20/3 i Ligjit: Ndalohet pér njé person fizik ose juridik, gé ofron té mira dhe shérbime pér publikun, t& mos

pranojé ose té kundérshtojé realizimin e ndryshimeve ose pérshtatjeve té nevojshme dhe té duhura, té cilat synojné

26. Njé pretendim tjetér i kérkuesve, i lidhur po me termin “barré e tepruar”, éshté se
duke mos pasur parashikime né Ligj qé ta béjné té matshme barrén e tepruar, personat me aftési
té kufizuara ndodhen pérballé rrezikut qé pér ta té pércaktohen rregulla dhe kritere gé i
diferencojné nga qytetarét e tjereé.

27. Né vlerésimin e Gjykatés, mungesa ¢ kritereve pércaktuese né€ Ligj t& “barrés sé
tepruar”, nuk krijon papajtueshméri me Kushtetutén, pasi jané€ organet zbatuese dhe kontrolluese
té respektimit té kétij ligji, té cilat do t€ ken€ mundési t€ interpretojné “pérshtatjen e arsyeshme”
rast pas rasti. Ky interpretim do té realizohet nga kéto organe né varési té natyrés sé
pretendimeve si dhe mundésisé pér kryerjen e rregullimeve/ndryshimeve té arsyeshme nga ana e
subjektit, mbi té cilin bie detyrimi i pérshtatjes dhe mbi té cilin nuk duhet imponuar barré
disproporcionale.

28. Né zbatim té vlerésimeve té mésipérme té saj, Gjykata konkludon se pika 7 e nenit 3
té Ligjit pér mbrojtjen nga diskriminimi, nuk bie né kundérshtim me nenin 18 té Kushtetutés pér

shkak té termit “barré e tepruar”.

B. Pér pretendimin pér diskriminim pér shkak té konceptit ligjor “organizatat

me interesa legjitime”, pércaktuar né pikén 9, té nenit 3, té ligjit

29. Kérkuesit pretendojné se pérkufizimi i dhéné me Ligj mbi konceptin “organizata me
interesa legjitime”, nuk diferencon organizatat e personave me aftési té kufizuara, pra gé né
anétarési kané persona me aftési té kufizuara nga organizatat pér persona me aftési té kufizuara.
Sipas tyre, organizatat pér personat me aftési té kufizuara krahasuar me organizatat e personave
me aftési té kufizuara, mund té kené mé shumé shanse pér thithje fondesh, ndérsa té dytat jané
mé té varfra, prandaj dhe duhet té kené mbrojtje mé té madhe ligjore né ményré gé personat me
aftési té kufizuara té vetépérfagésohen né procese advokatie, promovimi dhe monitorimi. Po
ashtu, ata argumentojné se KPAK-u e bén kété dallim.

30. Gjykata konstaton se, neni 32 i KPAK-ut sanksionon se Shtetet anétare njohin
réndésiné e bashképunimit ndérkombétar dhe promovimin e tij, né mbéshtetje té pérpjekjeve

kombétare pér realizimin e géllimit dhe objektivave té Konventés, dhe do té ndérmarrin masat e

té mundésojné pérfitimin e kétyre té mirave dhe shérbimeve nga njé person me aftési té kufizuara, pér sa kohé gé
kéto modifikime apo pérshtatje nuk imponojné njé barré té shpérpjesétuar ose té paligjshme mbi personin gé ofron
té mirat dhe shérbimet.

duhura dhe efektive né kété drejtim, ndérmjet shteteve dhe, sipas rastit, né partneritet me
organizatat pérkatése ndérkombétare dhe rajonale dhe shogériné civile, né veganti, organizatat e
personave me aftési té kufizuara (pérkthim i gjykatés).

31. Sipas vlerésimit té Gjykatés, KPAK-u, edhe pse thekson rolin gendror té organizatave
té personave me aftési té kufizuara, nuk parashikon rolin ekskluziv té kétyre organizatave né
procese advokatie, promovimi dhe monitorimi né funksion té mbrojtjes dhe sigurimit té té
drejtave dhe lirive themelore té njeriut, nga té gjithé personat me aftési té kufizuara.

32. Ndérsa, duke iu referuar Ligjit pér mbrojtjen nga diskriminimi, Gjykata konstaton se
termi “organizata me interesa legjitime” pérdoret né dy dispozita ligjore, né nenin 33, ku
parashikohen procedurat e shqyrtimit té ankesave para Komisionerit pér Mbrojtjen nga
Diskriminimi, dhe né nenin 34, pér procedurat para gjykatés. Duke iu referuar kétyre
dispozitave, rezulton se procedurat para Komisionerit dhe para gjykatés nuk mund té fillojné pa
akt pérfagésimi nga individi qé pretendon diskriminim, qé jo domosdoshmérisht duhet té jeté
individ me aftési té kufizuara.

33. Népérmjet interpretimit sistematik té dispozitave té mésipérme té Ligjit, arrihet

gartésisht né pérfundimin se géllimi 1 pérkufizimit “organizata me interesa legjitime” &shté té

garantohet pérfagésimi né gjykaté pér té gjithé individét gé pretendojné diskriminim, mbi

cfarédo arsye/shkaku té pércaktuar me ligj, me pélgimin e tyre, nga organizatat gé jané té

regjistruara né Republikén e Shaipérisé dhe kané si objekt té deklaruar té veprimtarisé sé tyre

mbrojtjen e té drejtave té njeriut, ose u ofrojné ndihmé viktimave té diskriminimit. Né kété

kéndvéshtrim, Gjykata cmon se ky term nuk duhet interpretuar i shképutur nga kérkuesit, sepse

Ligji, objekt shqyrtimi, né pjesén e pérkufizimit mbi organizatat me interesa legjitime, nuk ka

pasur parasysh vetém personat me aftési té kufizuara dhe organizatat gé jané krijuar prej tyre apo

veprojné pér mbrojtjen e tyre, por edhe njé séré organizatash té tjera gé kané objekt té

veprimtarisé sé tyre mbrojtjen e kategorive té tjera té shogérisé, subjekt diskriminimi pér shkage

té ndryshme.
34. Po né kété drejtim, edhe neni 9/2 i Direktivés 2000/78 té KE “Mbi krijimin e kuadrit

rregullator pér trajtim té barabarté né marrédhéniet ¢ punésimit”, mbi té cilén &shté béré
pérafrimi i ligjit, pércakton se shtetet anétare duhet té sigurojné gé shoqgatat, organizatat apo
subjektet e tjera ligjore, té cilat kané, né pérputhje me kriteret e pércaktuara né legjislacionet e

tyre kombétare, njé interes té ligjshém, t¢ mund té angazhohen, ose né emér ose né mbéshtetje té

ankuesit, me miratimin e tij ose té saj, né ¢cdo proceduré gjygésore dhe /ose administrative té
parashikuar pér zbatimin e detyrimeve sipas késaj Direktive.

35. Po késhtu, Gjykata vleréson se e drejta e pérfagésimit a priori nuk i merret asnjé
personi me aftési té kufizuara, nga organizatat me interesa legjitime, qofshin organizata té kétyre
personave apo pér kéta persona, sikundér pretendojné kérkuesit. Sipas Gjykatés, ligjvénési me
mosbérjen e dallimit mes dy kategorive té organizatave, ka pasur parasysh pikérisht mbrojtjen e
interesave té individéve gé vuajné diskriminimin, pérfshiré edhe té personave me aftési té
kufizuara, duke u dhéné mundésiné e zgjedhjes pér mbrojtjen e interesave té tyre, qofté nga
organizata me anétaré - persona me aftési té kufizuara, apo nga organizatat gé punojné pér
mbrojtjen e té drejtave té njeriut.

36. Sé fundmi, né lidhje me pretendimin e kérkuesve pér té pasur té drejtén ekskluzive té
pérfagésimit té personave me aftési té kufizuara vetém organizatat e personave me aftési té
kufizuara, Gjykata ¢mon se nése ligji do té bénte njé parashikim té tillé, kjo do té sillte
kushtézim té sé drejtés sé kétyre personave pér té zgjedhur lirisht pérfagésuesin ligjor. Prandaj,
né kéndvéshtrimin e Gjykatés, pika 9 e nenit 3 té Ligjit jo vetém nuk cenon standardet e kérkuara
nga neni 18 i Kushtetutés, por krijon mé shumé hapésiré pér pérfagésimin ligjor té personave me
aftési té kufizuara.

37. Gjykata, bazuar né analizén né térési té pretendimeve té kérkuesve, arrin né
pérfundimin se pérkufizimet né pikat 7 dhe 9, té nenit 3, té Ligjit pér mbrojtjen nga diskriminimi,
nuk bien né kundérshtim me kérkesat e nenit 18 té Kushtetutés. Pér kété arsye, kérkesa pér
vlerésimin e pércaktimeve ligjore, objekt shqyrtimi, si té papajtueshme me Kushtetutén éshté e

pabazuar dhe, pér rrjedhojé, duhet rrézuar.

PER KETO ARSYE,
Gjykata Kushtetuese e Republikés sé Shqipérisé, né mbéshtetje té neneve 131/a e 134/f té
Kushtetutés dhe nenit 72 té ligjit nr. 8577, dat€ 10.02.2000 “Pér organizimin dhe funksionimin e
Gjykatés Kushtetuese té Republikés sé Shqipérisé”, njézéri,

VENDOSI:
- Rrézimin e kérkesés.
Ky vendim éshté pérfundimtar, i formés sé preré dhe hyn né fuqi ditén e botimit né
Fletoren Zyrtare.

